
LEMBAGA TABUNG HAJI SERAH RUMAH PROJEK BAITI  

 

GERIK, 3 FEBRUARI 2016 – Lembaga Tabung Haji (TH) menyerahkan empat buah 
rumah projek bantuan perumahannya kepada empat keluarga asnaf terpilih 
dari daerah Hulu Perak, Gerik di bawah Projek Baiti TH dalam satu majlis 
penyerahan ringkas hari ini.   
 
Projek Baiti yang dilaksanakan dengan kerjasama Majlis Agama Islam dan Adat 
Melayu Perak (MAIPk) ini memperuntukkan bantuan berjumlah RM200,000.00 
untuk penerima asnaf yang terpilih dan layak di peringkat negeri Perak bagi 
tahun 2014 dan 2015, di dua daerah terpilih iaitu di daerah Teluk Intan dan Gerik 
(empat buah rumah). TH dengan kerjasama MAIPk telah berjaya membina dan 
menyiapkan sembilan unit rumah bagi tempoh dua tahun ini dengan 
peruntukan keseluruhan berjumlah RM400,000.00 dibawah projek ini.  
 
Majlis simbolik penyerahan rumah berkenaan telah disempurnakan oleh YBrs. 
Tuan Haji Nawawi Ishak, Pengarah TH Negeri Perak di Kampung Pulau Ganda 
Suli, Hutan Melintang, Teluk Intan. Turut hadir menyaksi dan menyerikan majlis 
serahan tersebut ialah YBrs. Dr. Amiruddin bin Mohamed, Ketua Pegawai 
Eksekutif Majlis Agama Islam dan Adat Melayu Perak (MAIPk).  Majlis ini 
merupakan majlis serahan kedua, selepas penyerahan pertama sebanyak lima 
buah rumah yang disempurnakan di daerah Teluk Intan, semalam.  
 
Projek Baiti ini adalah salah satu dari Program Tanggungjawab Sosial Korporat 
(CSR)  TH yang dijalankan setiap tahun bagi membantu golongan yang kurang 
berkemampuan untuk membaikpulih atau membina semula rumah kediaman 
mereka. Program ini memperlihatkan keprihatinan TH sebagai sebuah institusi 
Islam ikonik negara dalam melestarikan ekonomi ummah khususnya golongan 
asnaf. Selain itu, program ini juga sebagai platform bagi TH untuk mendekati 
serta berkongsi pulangan yang dikecapi dengan golongan yang memerlukan 
sejajar dengan visi TH iaitu ‘Tonggak Kejayaan Ekonomi Ummah’. 

Pada 2014, TH telah memperuntukkan RM1.25 juta untuk pembinaan 22 buah 
rumah sekitar Selangor, Kelantan, Johor, Perak dan Kedah serta baikpulih 
sebuah masjid di Malaysia. TH berharap sumbangan melalui Projek Baiti dapat 
mencetus dan meningkatkan taraf sosio-ekonomi dan kehidupan golongan 
sasaran kepada satu tahap kehidupan yang lebih baik. 
 
Turut hadir pada majlis penyerahan tersebut Tuan Hj Mohd Tahir Bin Osman, 
Pegawai Daerah Hulu Perak dan pegawai-pegawai TH. 
 

- Tamat –  
 
 
Lembaga Tabung Haji  
 
Lembaga Tabung Haji (TH) adalah sebuah badan berkanun yang diperbadankan di 
bawah Akta Lembaga Tabung Haji, 1995 (Akta 535). Aktiviti utama TH adalah dalam 
operasi pengurusan Haji, tabungan dan pelaburan. Antara sektor pelaburan terasnya 
adalah perladangan, hartanah, pembinaan, perbankan, teknologi maklumat, minyak 
& gas asli, pelancongan, perkhidmatan dan makanan halal. TH mempunyai 122 buah 
cawangan di seluruh negara dan satu cawangan di Jeddah, Arab Saudi. Untuk 
maklumat lebih lanjut mengenai perkhidmatan Tabung Haji, sila lawati 
www.tabunghaji.gov.my atau hubungi Tabung Haji Contact Centre ditalian 03-6207 
1919. 
 
Untuk keterangan lanjut mengenai siaran akhbar ini, sila hubungi:  
 

 
Mohamad Zakee Mohd Zaludin 
Eksekutif, Perhubungan Media 
Bahagian Hal Ehwal Awam dan 
Komunikasi Korporat Kumpulan 
Lantai 16, Bangunan Tabung Haji 
201 Jalan Tun Razak  
Kuala Lumpur 
Tel:                 03 2054 2238 
Tel. Bimbit:    018-2633270 
Faks:              03 2164 0436 
Email:            zakee@lth.gov.my 

Noor Hisham Mohamad Taha 
Pengurus Perhubungan Media 
Bahagian Hal Ehwal Awam dan 
Komunikasi Korporat Kumpulan 
Lantai 16, Bangunan Tabung Haji 
201 Jalan Tun Razak  
Kuala Lumpur 
Tel:                 03 2054 2125 
Tel. Bimbit:    019-3432962 
Faks:              03 2164 0436 
Email:            noorhisham@lth.gov.my 

 

 


